SI U M UT INATSISARTUNI ILAASORTAATITAT / LANDSTINGSGRUPPEN

30. september 2010

Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik
apeqquteqarniarpunga.

Naalakkersuisunut apeqqut:

Kalaallit Nunaanni annaassiniarnissamut upalungaarsimaneq aamma ikuallattoornissamik
gaartoornissamillu pitsaaliuinermi iliuusissat pillugit Inatsisartut inatsisaat nr. 14, 26. maj
2010-meersoq Kapitali 3, § 7 qanoq paasisariaqarpa?

(Inatsisartuni ilaasortaq Kim Kielsen, Siumut)

Tunngavilersuut:

Paasisakka malillugit atorfilittat kommuninilu upalungaarsimanermilu suliagartut §-mut tassunga
paasinninnerat assigiinngissuteqarpoq.

Atorfilittat  oqariartuutigaat ima  paasineqassasoq. Kommunit pisortamik  ataatsimik
atorfinitsitsissasut taassumalu saniatigut pisortat ikiortissai marluk indsatslederitut ilinniarsimasut
atorfinitsinneqassasut. ~ Imatut  paasillugu =~ kommune  qanorluunniit  amerlatigisunik
illoqarfeqarlunilu nunaqarfeqaraluarpat taamaallaat minnerpaamik pingasunik indsatslederitut
ilinniarsimasunik aqutsisoqassasut. Imatut paasillugu illoqarfiit pingasut sinnersimagunikkit
kommunip iluani, taava sinnerini indsatslederitut ilinniarsimanissaq piumasagaataanngitsoq.

Upalungaarsimanermili kommunini suliallit paasinninnerat imaalluni: Kommunimi pisortassamik
taassumalu ikiortissaanik marlunnik indsatslederitut ilinniarsimasunik atorfinitsitsisoqassasoq
maanna illogarfinni indsatslederioreersut avataasigut. Imatut paasillugu piumasaqaatit illogarfinni
indsatslederiusussanut taamaaginnassasut, tassa indsatslederitut ilinniarsimasuunissaq.

Inatsimmik paasinninnerit assigiinngilluinnartut marluk ersarissaavigineqarnissaat tunngavigalugu
matumuuna Naalakkersuisunut apeqqutigaara.

Kissaatigaara  apeqqutima  ullut suliffiusut ~ qulit  gaangiutsinnagit  allakkatigut
akereerneqarsimanissaa.



